
           Na osnovu člana 2. Zakona o osnovama 
sigurnosti saobraćaja na putevima u Bosni i 
Hercegovini („Službeni glasnik BiH“, broj: 6/06, 
75/06, 44/07, 84/09, 48/10, 48/13, 8/17 i 9/17  i člana 
6. stav 1. tačka 2. Statutarne odluke o organizaciji 
Grada Gradačac u skladu sa Zakonom o Gradu 
Gradačac („Službeni glasnik Grada Gradačac”, broj 
1/19), Gradsko vijeće Grada Gradačac na 7. redovnoj 
sjednici održanoj 22.07.2021. godine, d o n o s i

                                                               
ODLUKU

o izmjenama i dopunama Odluke o bezbjednosti 
saobraćaja na putevima Općine Gradačac 

                                              
Član 1.

           U Odluci  o bezbjednosti saobraćaja na 
putevima Općine Gradačac  (“Službeni glasnik 
Općine Gradačac”  broj: 7/08, 2/09, 5/10, 5/11 i 5/19) 
u član 3. stav (1) (“Brzina kretanja”) umjesto tačke 
dodaje se  zarez i  tekst :  “osim u ul icama 
H.K.Gradaščevića, Titova, Hadžiefendijina i ulica 
Hasana Kikića, gdje se vozila ne smiju kretati 
brzinom većom od 30 km/h.

Član 2.

             Član 6. (“Zabrana odvijanja saobraćaja”) 
mijenja se i glasi:

(1) Zabranjuje se saobraćaj teretnih vozila, 
autobusa, traktora i zaprežnih vozila u 
slijedećim ulicama:
a) Titovom od Crvene škole i
b) H.K.Gradaščevića do kraja ulice (kružni 

tok kod Katoličke crkve)

(2) Zabranjuje se saobraćaj za sva motorna 
vozila u ulici H.K. Gradaščevića (od sata do
malog kružnog toka kod MUP-a) u periodu 
od 01.maja do 31.avgusta u terminu od 20-
24h. 

(3)  Brzina kretanja električnih bicikla i 
električnih balansirajućih skutera na jedan, 
dva ili tri točka sa jednom ili dvije osovine 
(električni trotineti i električni romobili) 
ograničava se na 15 km/h. 

(4) Zabranjuje se u potpunosti upotreba 
e l e k t r i č n i h  b i c i k l a  i  e l e k t r i č n i h 
balansirajućih skutera na jedan, dva ili tri 

točka sa jednom ili dvije osovine (električni 
trotineti i električni romobili) na Trgu Alije 
Izetbegovića (osim zone trotoara između 
Trga i saobraćajnice) i Gradskom parku, te u 
ulici H.K. Gradaščevića na saobraćajnici (od 
sata do malog kružnog toka kod MUP-a) u 
periodu od 01. maja do 31. avgusta u terminu 
od 20-24 h. 

(5) Zabranjuje se upotreba i  korištenje 
električnih bicikla, električnih balansirajućih 
skutera na jedan, dva ili tri točka sa jednom ili 
dvije osovine (trotineti i električni romobili)  
licima mlađim od 14 godina. 

                                                                            
Član 3.

        Član 8. mijenja se i glasi: 
(1) “Motorna vozila (hladnjače, cisterne za vodu, 
mlijeko i slično, tečna goriva, vozila za prevoz 
konfekcije, namještaja, hljeba i dr.) do osam tona 
ukupne dozvoljene težine mogu se, u cilju 
snadbijevanja građana, kretati ulicama u kojima je 
zabranjen saobraćaj teretnih vozila u oba smjera u 
vremenu od 5.00 do 9.00 sati i od 17.00 do 20.00 sati, 
pod uslovom da se ne ugrožava bezbjednost 
saobraćaja.”

(2) “Odobrenja za kretanja vozila iz stava (1) ovog 
člana izdaje nadležna Gradska služba za komunalne 
poslove.”

Član 4.

        Član 12. (“Javna i službena parkirališta”) se 
mijenja i glasi:

(1) Sva javna parkirališta su definisana 
posebnim Programom o javnim parkiralištima.

(2) Službena parkirališta: 
a) dio kraka ulice Hasana Kikića (odvojak 

desno prema zgardi MUP-a) za potrebe 
Policijske stanice i Štaba Civilne zaštite - 6 
parking mjesta;

b) 15 parking mjesta za službena vozila 
Gradske uprave iza zgrade Gradske uprave;

c) 4 parking mjesta od čega 2 za uposlenike 
Medžlisa a 2 za uposlenike Općinskog suda, 
na parkingu kod zgrade Medžlisa. 

(3) Ulice sa jednosmjernim saobraćajem:
a) U ulicama sa jednosmjernim saobraćajem 

gdje imaju dvije saobraćajne trake 
dozvoljava se zaustavljanje i parkiranje 
pu tn ičk ih  voz i l a  desnom s t r anom 
saobraćajnom trakom.

b) Izuzetno od odredbe prethodne alineje ovoga 
člana u dijelu ulice Titova od Crvene škole 
do malog kružnog toka kod “Konzuma” i 
ulicom Hasana Kikića zaustavljanje i 
parkiranje putničkih vozila je dozvoljeno 
lijevom stranom.

Član 5.

         U članu 38. alineja jedan se mijenja i glasi:
”Vozač vozila koji postupa suprotno odredbi člana 6. 
ove Odluke, odnosno korisnik vozila iz stava 3. i 4. 
ovoga člana koji je punoljetan ili roditelj, staratelj ili 
lice koje je ustupilo na korištenje predmetno vozilo 
maloljetnoj osobi.

      U članu 38.alineja četiri se mijenja i glasi:
“Vozač vozila iz člana 8. ove Odluke koji se kreće 
ulicom gdje je saobraćaj zabranjen u vrijeme koje nije 
određeno kao i vozač vozila iz člana 8. ove Odluke  
koji se kreće  bez odobrenja iz člana 8. stav 2. 
Odluke.”
                      

Član 6.

         Ova odluka stupa na snagu osmog dana od dana 
objavljivanja u “Službenom glasniku Grada 
Gradačac”. 

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj:01-04-274/21                 PREDSJEDAVAJUĆI
Datum:22.07.2021.god.        GRADSKOG  VIJEĆA 
G r a d a č a c                  Mehanović Hajrudin, prof.s.r. 

             Na osnovu člana 13. Zakona o principima 
lokalne samouprave u Federaciji BiH (“Službene 
novine Federacije BiH” broj 49/06 i 51/09) i člana 6. 
stav 1. tačka 4. Statutarne odluke o organizaciji Grada 
Gradačac u skladu sa Zakonom o Gradu Gradačac 
(“Službeni glasnik Grada Gradačac”, broj 1/19), 
člana 82. stav 1. i člana 123. Poslovnika o radu 
Općinskog vijeća Gradačac - prečišćeni tekst 
(“Službeni glasnik Općine Gradačac”, broj: 3/14, 
6/15 i 2/19 i “Službeni glasnik Grada Gradačac”, broj 
2/20) koji se primjenjuje na osnovu člana 15. 
Staturane odluke o organizaciji Grada Gradačac u 
skladu sa Zakonom o Gradu Gradačac, Gradsko 
vijeće Grada Gradačac, na 7. redovnoj sjednici 
održanoj 22.07.2021. godine, po usvajanju Odluke o 
izmjenama i dopunama Odluke o bezbijednosti 
saobraćaja na putevima Općine Gradačac , d o n o s i

Z A K L J U Č A K

I

        Gradsko vijeće zadužuje Gradsku službu za 
urbanizam, investicije i komunalne poslove da 
pripremi prečišćeni tekst Odluke o bezbijednosti 
saobraćaja na putevima Općine Gradačac i, u roku od 
90 dana od dana usvajanja ovog zaključka, dostavi ga 
Komisiji za Statut i opća akta na utvrđivanje.   

                                                                         II

        Ovaj zaključak će biti objavljen u „Službenom 
glasniku Grada Gradačac“.

